
 
 

Informazio oharra: EUSKADI, MINGAIN URDINeko gaixotasunik GABEKO GUNEA. 

2020ko urrian eta azaroan, mingain urdinaren gaixotasunaren bi foko deklaratu ziren Aiako eta 

Zumaiako udalerrietan. Indarrean zegoen legediaren arabera, 2020ko azaroaren 12an 

0600/2020 Foru Agindua argitaratu zen, zeinaren bidez Gipuzkoako lurralde osoa mingain 

urdinaren 8. serotipoaren eremu mugatu izendatzen zen eta behi eta ardi aziendaren 

nahitaezko txertaketa ezartzen zen. 

Bi urte baino gehixeago txertatzen, animalia zentinelen jarraipena egiten eta behi eta ardi 

espezieetako animalien mugimenduak kontrolatzen eman ondoren, Europako Batzordearen 

aurrean aurkeztutako txostenaren ebaluazio positiboa jaso ondoren, joan den ostiralean, 

2022ko abenduaren 23an, BOEn argitaratu zen abenduaren 16ko Ebazpena, Euskal Autonomia 

Erkidegoa mingain urdinaren gaixotasunik gabeko eremu gisa kalifikatzen duena. 

 

Ondorioz, Gipuzkoako Foru Aldundiko Nekazaritzako eta Abeltzaintzako Sustapen eta Osasun 

Zerbitzuak honako hau erabaki du: 

• Lurralde Historikoko behi eta ardi azienden ustiategietan mingain urdinaren 8. 

Serotipoaren kontrako txertaketak derrigorrezko izateari uzten dio. 

• Behi-aziendaren kasuan, primo-txertaketaren lehen dosia jarrita duten animaliei 

bigarren dosia eman. 

• Txertoaren derrigortasuna kentzea mugimenduetarako eskatzen diren baldintzetatik. 

Neurri hauek dagokion Foru Aginduaren bidez berretsiko dira. 

 

Donostian, 2022ko abenduaren 28an 

 


